
GUY HERAUD BAIONAN 
Aspaldidanik ezagutzen dugu eus-

kaldunok Guy Héraud irakaslea eta 
adiskidea. Strasburgo-ko Unibertsi-
dadean urte luzetan ari izana. Biar-
noko Pabekoan ari zaigu gaur la-
nean; eta ez Euskal Herritik urrun, 
beraz. Betidanik Euskal Herriareki-
ko izan duen jaiera hura, hurbilta-
sunean azkartu nahi izan balu be-
zala. 

Eta ederki mintzatu zaigu Bai­
onan joan den Maiatzaren 12an; 
ezin hobeki, nik uste. Etni-arazoak 
inork baino segurkiago ezagutzen 
dituenak (-L'Europe des Ethnies» 
eta «L'Europe des Langues» libu-
ruak lekuko) gai hori ukitu du gu-
re aurrean; eta, bai tankeraz bai 
oparotasunez, liluraturik utzi ditu 
entzutera joan zaizkion guztiak. 

Etni-arazoak Europan barrena be-
heruntz ez, baina goruntz doazela 
esan du; alegia, etni-arazoa duten 
eskualderik gehienetan, jatorrizko 
etni-nortasuna galtzeko joeraren 
kontrako pizkundea eta atxiki-na-
hia agertzen direla eskuarki. Etni-
-arazoak bizirik daude, hitz batez, 
Europa guztian. Edo, alderantziz ere 
esateko: etni-zapalkuntzak eta kul-
tur-inperialismoak bizirik diraute 
Europan, bai Mendebaldean bai 
Ekaldean. 

Zergatik «etnia» hitza erantsiko 
nik? Ez ahal da aski «herri» hitza? 
-Herri zapaldua» eta «oligarkia za-
paltzailea» ez direa aski? Galdera 
horien oihartzuna badantzut baz-
terretan. 

Eta neure erantzuna, Baionan en-
tzundakoan berriro finkatuta, ez dut 
luzatuko ez disimulatuko: «etnia» 
hitza erantsi beharra dago; zeren-
-eta beste herrien NORTASUNA eta 
HIZKUNTZ-BEREZITASUNA hiltzeko 
joera, ez baita ekonomi-molde edo 
giro honi edo hari itsatsirik, eko­
nomi-molde eta giro GUZTIETATIK 
AT baizik. Etni-arazorik ez duten 
herri zapalduak badaude: Portuga-
len, Arabian, Grezian. Herri-zapal-
keta guztiak ez dirá beti etnikoak. 
Nahiz, alderantziz, etni-zapalkuntza-
rik gehienetan etnia zapaldua eko-
nomiaren eta poiitikaren mailan 
ERE zapaldurik egon ohi bada ere 
(ketxwatarrak, m a y a - kitxetarrak, 
bretonak, kurdotarrak). 

Honi buruzko galdera bat egin 
zaio, hain zuzen, Guy Héraud ira-
kasleari. Berariaz eta argi bila egí-
na, egin zaion bezalatsu emango 
dut hemen: «Batzuen ustez, ekono-
miak sortu du nazioa. Burgesiak 
sortutako merkatu-batasunak ekarri 
ornen du nazioaren izana, eta on-
dotik naziotasuna eta abertzaleta-
suna. Sozialismoaren aldeko burru-
kan, hortaz, burgesiaren kontra jo-
katzean eta sozialista iraultza bu-
rutzean, etni-zanpaketak eta inpe-
rialismoa batera iraungiko dirá. 
Etni-zanpaketa burgesiak e k a r r i 
zuen; eta burgesia uzkailtzean, be­
raz, etni-zanpakuntzak oro ere bu-
katuko dirá. Nazio-burruka klase-
-burrukaren aidia bat baizik ez da. 
Zer deritzazu zuk, Héraud jauna, 
teoría honi?-. Horreraino, beraz, 
galdera. 

Guy Héraud-en erantzuna ez da 
batere luzatu: -Teoría hori faltsu-
tzat daukat» esan du. «Burgesi-
-arrastorik ez dagoen erresumetan 
ere —erantsi du, anitz argitzapenez 
funtsatuz— badaude ' etni-arazoak 
eta kultur-zapalkuntzak; eta, sus­
traían, bestea (beste gisa eta bes-
telakotasunean) ukatu-nahi berbe-
rak mamitzen ditu jokabideak Men­
debaldean eta Ekaldean». 

Xehetasun anitz eman du, go-
rago esan dudan bezala; eta etni-
-arazoari buruz dauden jokabide-
-desberdintasunak aztertu ditu xe-
heki. Dena hemen osoki azaltzerik 
ez dago. 

Guy Héraud-en ¡ritziz hitz gutxi-
tara biltzekotan, nahiz klasearen 
eta etniaren OSOTASUNA («globa-
lité» esan du frantsesez) honetan 
eta hartan antzekoa izan, klaseen 
eta etnien arteko desberdintasunak 
sakonak dirá oso, bai gaurko ego-
erari buruz bai etorkizunari buruz; 
etahonetxek azal dezake ongienik 
beharbada politika eta ekonomi-sis-
temetatik at ere kultur-inperialis-
moa eta etni-desberdinekiko herra 
horiek bizirik egotea. 

Beste hitz batez esateko: Héraud 
irakaslea ez da monista agertu, 
PLURALISTA baizik. Héraud irakas-
leak ez du, politika arazo guztien 
funtsean, problema bakar bat so-
matzen, kapitalismoarena. Etni-ara­
zoak badu, harén ustez, ekonomi-

-moldaketaren eta burrukaren mai-
lakoa EZ DEN sustrai bat; eta, 
hortaz, nik berriki Gorka Knorri 
eman nion erantzun-mota berbera 
eman digu Baionan. 

Jakina: gaur Hegoaldean dagoen 
giroa ezagututa, hau esatea eta 
zenbaiten artean «superado» eta 
-burgués» agertzea gauza bera da. 
Badakit, eta ez atzo erreparatua. 
Baina horrela gerta dadin beldu-
rrak ez nau neure iritzitik ¡zpi ba­
tez ere aldaratuko. Egia eta moda 
gutxitan baitira elkarrekín joaten, 
eta nik, gaurkoan Hérauden irakas-
penak gidari, lehenengoa zerbitza-
tu nahi bainuke. 

Guy Héraud jakintsuak etniaren 
BEREZITASUNA defenditu du; etni­
aren zertasuna, funtsa eta erroti-
kako autoktonia; eta proposatu 
zaion sasi-azalpen xinple eta dog-
makoiaren faltsukeria salatu du de-
plauki. 

Hots, egia hori, eta beste anitz, 
azken bi mendeetan temakor, inte-
grista eta fanatiko bihurtu zaigun 
herri zoritxarreko honetan esan be­
har da: atsekabe gertatuagatik ere, 
argi eta garbi mintzatu behar da. 

Etni-arazoa eta klase-arazoa Bl 
arazo dirá, ez bakar bat; ez bata 
bestearen «fase» bat, eta ez horre-
lakorik ezer. Burgesia desjabeturik 
ere, etni-arazoak egon daitezke; eta 
etni-arazoa konpondurik ere, klase-
-arazo gaitzak egon daitezke. Ger-
taera ezagun eta ezin-ukatuzko hau 
gogorazi du Héraud-jaunak Baionan; 
eta hori eskolastika zahar edo be-
rriekin nola ezkon ote daitekeen, 
ez da batere ene afera, eskolasti-
koena baizik. Hor konpon berak! 
Gertatzen dena, gertatu egiten da; 

eta gertatzen denaren arabera al-
datu behar dirá sinesteak eta 
ideiak, eta ez alderantziz gertaerak 
ideien eta dogmen arabera faltsu-
tu eta izkutatu. Dogmakoien joera 
hori ausarki salatu zuen Sartrek 
aspaldian («La Critique de la* Rai-
son Dialectique»}. 

Modako fededunak sutan jarriko 
dirá Ierro hauek hauek irakurtzean. 
Baina amorrazio horiek ez dirá 
gaurkoak. Pairatuak ditut. Eta agían 
libratuko da gure herría guruzatu 
berriongandik! Ezin hobekiago azal-
tzen zuen dogmakoien jokabide ho­
ri Bertrand Russell zientzi-gizon bi-
kainak 1947an; eta neure egingo 
ditut haren hitz hilezkorrak: «Los 
sistemas dogmáticos presentan 
otras dos desventajas, a saber: 
implicar FALSAS CREENCIAS so­
bre cuestiones de hecho práctica? 
mente importantes; y suscitar la 
VIOLENTA HOSTILIDAD de quienes 
no comparten EL FANATISMO en 
cuestión»... Bazekien harek, bai, 
fanatismoa zer den. 

Baina guk, euskaldunok, gaitz ho­
ri bertagotik ezagutuko ez ote du-
gun beldur naiz. • 

Gure kondairaren ohore den Tu-
terako erlijio-pluralismo eder ha­
ren izpiritua, aspaldian suntsitu bi­
de zen gure artean, ondikotz; eta 
haren ordez, fanatismoa dugu na-
gusi han eta hemen, behin eta be­
rriz gailen. irakurleak dakien he-
rrian bezalaxe. 

Zorionak, beraz, Guy Héraud jau­
na, egia jator gogorazi diguzulako. 

Euskaldun pluralisten izenean, 
mila esker anitz! 

